ԱՄՓՈՓԱԹԵՐԹ
««ԷՆԵՐԳԵՏԻԿԱՅԻ ԳԻՏԱՀԵՏԱԶՈՏԱԿԱՆ ԻՆՍՏԻՏՈՒՏ» ՓԱԿ ԲԱԺՆԵՏԻՐԱԿԱՆ ԸՆԿԵՐՈՒԹՅԱՆ ԿԱՆՈՆԱԴՐԱԿԱՆ ԿԱՊԻՏԱԼԸ ՆՎԱԶԵՑՆԵԼՈՒ,  ՏԱՐԱԾՔ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ  ՄԱՍԻՆ» 
ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       
	1․ ՀՀ արդարադատության նախարարություն

	N /27.3/27207-2021

	««Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու, տարածք հետ վերցնելու և ամրացնելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 4-րդ կետում «տարածքն» բառն անհրաժեշտ է փոխարինել «տարածքներն» բառով՝ նկատի ունենալով, որ Նախագծի 1-ին կետում նշվում է մի քանի տարածքների մասին:
	 Ընդունվել է․

	Նախագծի 8-րդ կետից առաջարկում ենք հանել «ուժի մեջ մտնելուց հետո» բառերը, քանի որ Նախագծի 1-ին, 2-րդ և 6-րդ կետերում նշված տարածքների հանձնման-ընդունման աշխատանքները ենթադրվում է, որ պետք է կատարվեն Նախագծի 7-րդ կետում նշված աշխատանքների ավարտից հետո:
	 Ընդունվել է․

	2․ ՀՀ կադաստրի կոմիտե
	
28.07.2021. 

	
	ՍԹ/6505-2021

	   Ի պատասխան Ձեր 2021 թվականի հուլիսի 20-ի N 01/610/762-2021 գրության՝ ««Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու, տարածք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
   Երևան քաղաքի Այգեձորի փողոց 67 հասցեում գտնվող և «Էներգետիկայի գիտահետազոտական ինստիտուտ» ՓԲԸ-ին սեփականության իրավունքով պատկանող գույքը գրավադրված է «Ամերիաբանկ» ՓԲԸ-ում, հետևաբար, Նախագծում նշված մակերեսներով պայմանավորված՝ նախապես պետք է նվազեցվի գրավի առարկան: 
   Քանի որ վերոնշյալ հասցեում գտնվող 0.331 հա ընդհանուր բաժնային սեփականության իրավունքով գրանցված հողամասում առկա են միայն «Էներգետիկայի գիտահետազոտական ինստիտուտ» ՓԲԸ-ին սեփականության իրավունքով պատկանող շինություններ, ուստի ՀՀ հողային օրենսգրքի 62-րդ հոդվածի 6-րդ մասի դրույթների համաձայն՝ առաջարկում ենք «Էներգետիկայի գիտահետազոտական ինստիտուտ» ՓԲԸ-ի հետ կնքել համաձայնագիր հողամասի նկատմամբ գրանցված իրավունքում բաժինների որոշման մասին: 
   Միաժամանակ տեղեկացնում ենք, որ Երևան քաղաքի Այգեձորի փողոց, 67 հասցեում գտնվող 01-003-0135-0003 կադաստրային ծածկագրով հողամասի՝ անշարժ գույքի նկատմամբ իրավունքի պետական գրանցման N 09072019-01-0225 վկայականում հողամասի մակերեսը նշված է 0.331 հա, իսկ համաձայն կադաստրային քարտեզի՝ այն կազմում է 0.33464 հա: Հողամասը քարտեզում ճշգրիտ տեղադրելու համար, ՀՀ կառավարության 2021 թվականի ապրիլի 29-ի N 698-Ն որոշման համաձայն, առաջարկում ենք ներկայացնել hողամասի հատակագիծը՝ WGS-84 (ARMREF 02) ազգային գեոդեզիական կոորդինատային համակարգով։
Հայտնում ենք նաև, որ N 09072019-01-0225 վկայականում և կադաստրային քարտեզում հողամասի նպատակային նշանակությունը սահմանված է արդյունաբերության, ընդերքօգտագործման և այլ արտադրական նշանակության, մինչդեռ համաձայն ՀՀ կառավարության 2009 թվականի դեկտեմբերի 24-ի N 1517-Ն որոշման` հողամասի նպատակային նշանակությունը բնակավայրերի է:
Կադաստրի կոմիտեն պատրաստ է իր լիազորությունների շրջանակում աջակցել վերոնշյալ հարցերի կարգավորմանը։
	Ընդունվել է ի գիտություն․
«Էներգետիկայի գիտահետազոտական ինստիտուտ» ՓԲԸ-ի սեփականության իրավունքով պատկանող անշարժ գույքը հանվել է գրավից (բանկի համապատասխան տեղեկանքը կցվում է)։ 
ՓԲԸ-ի հետ կկնքվի հողամասի նկատմամբ գրանցված իրավունքում բաժինների որոշման համաձայնագիր՝ նախապես ճշտելով նաև հողամասի չափը, համապատասխան չափագրմամբ։

	 3.ՀՀ տարածքային կառավարման և ենթակառուցվածքների նախարարություն
	29.07.2021. 

	
	ՍՊ/27.3/19353-2021

	Նախագծի 3-րդ կետում «հազար դրամ» բառերից առաջ լրացնել «5,034.88» թիվը
	 Ընդունվել է․

	Նախագծի 3-րդ և 6-րդ կետերում նշված տարածքների արժեքների մեծությունները նշել հաշվեկշռային արժեքներով, այլ ոչ թե կադաստրային արժեքներով
	 Ընդունվել է․

	Նախագծի 7-րդ կետի. 
- 1-ին ենթակետը հանել՝ հաշվի առնելով, որ ինչպես ՀՀ քաղաքացիական օրենսգիրքը, այնպես էլ «Բաժնետիրական ընկերու-թյունների մասին» ՀՀ օրենքը չեն նախատեսում ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ ՀՀ օրենսդրությամբ սահմանված կարգով ձեռքբերման դիմաց տարածքներով վճարելու պարագայում որևէ պայմանագրի կնքում: Միաժամանակ պայմանագրի կնքում չի ենթադրում նաև ՀՀ կառավարության համապատասխան որոշմամբ որևէ տարածքի ամրացումը որևէ մարմնի.
- 2-րդ ենթակետի սկզբում՝ «Հայաստանի Հանրապետություն» բառերից առաջ ավելացնել «սույն որոշումն ուժի մեջ մտնելուց հետո չորսամսյա ժամկետում» բառեր
	Չի ընդունվել․
Պայմանագրի  կնքումը  անհրաժեշտ է ապահովելու որոշման 4-րդ կետի կատարումը:


     








Ընդունվել է  մասնակի
2-րդ կետի սկզբում սահմանվել է, երկամսյա ժամկետ, չորսամսյա ժամկետ սահմանելու դեպքում տարածքների ընդունում -հանձնումը կիրականացվի կես տարում։

	Նախագծի վերջում որպես նորմատիվ իրավական ակտի վավերապայման լրացնել նորմատիվ իրավական ակտը ստորագրող պաշտոնատար անձի պաշտոնը, անվան սկզբնատառը և ստորագրությունը:
	 Չի ընդունվել․

	 4.ՀՀ ֆինանսների նախարարություն
	30․07․2021թ․

	
	01/8-2/12158-2021

	ՀՀ ֆինանսների նախարարությունը քննարկել է Ձեր 20.07.2021թ. N01/610/761-2021 գրությամբ ներկայացված՝ ««Էներգետիկայի գիտահետազոտական ինստիտուտ» փակ բաժնետիրական ընկերության կանոնադրական կապիտալը նվազեցնելու,  տարածք հետ վերցնելու և ամրացնելու  մասին» ՀՀ կառավարության որոշման նախագիծը (այսուհետ՝ Նախագիծ) և հայտնում է հետևյալը.
 Նախագծի 1-ին կետով նախատեսվում է թույլատրել «Էներգետիկայի գիտահետազո-տական ինստիտուտ» փակ բաժնետիրական ընկերությանը (այսուհետ` ընկերություն) սեփականության իրավունքով իրեն պատկանող Երևան քաղաքի Այգեձորի 67 հասցեում գտնվող «Էներգակարգաբերում» մասնաճյուղի վարչաարտադրական շենքի նկուղային և 1-ին հարկերից համապատասխանաբար՝ 308.9 քառ. մետր և 185.3 քառ. մետր  ու ավտոտնակներից 70.3 քառ․ մետր (ընդամենը՝ 564.5 քառ. մետր) մակերեսներով տարածքներով վճարել ընկերության կողմից տեղաբաշխված՝ պետությանը պատկանող համապատասխան թվով բաժնետոմսերի՝ ՀՀ օրենսդրությամբ սահմանված կարգով ձեռքբերման դիմաց: 
Միաժամանակ Նախագծի 4-րդ կետով նախատեսվում է ՀՀ կողմից ձեռք բերված, սույն որոշման 1-ին կետում նշված տարածքն ամրացնել ՀՀ միջուկային անվտանգության կարգավորման կոմիտեին:
Հայտնում ենք նաև, որ Նախագծի 3-րդ կետով նախատեսվում է ՀՀ տարածքային կառավարման և ենթակառուցվածքների նախարարության հաշվեկշռում հաշվառված՝ Երևան քաղաքի Այգեձորի 67 հասցեում գտնվող վարչաարտադրական շենքի 2-րդ հարկից 220.1 քառ․ մետր մակերեսով տարածքը հետ վերցնել նախարարությունից և նույնպես ամրացնել ՀՀ միջուկային անվտանգության կարգավորման կոմիտեին։
Ընդ որում, Նախագծի 9-րդ կետով սահմանվում է, որ սույն որոշմամբ Հայաստանի Հանրապետության միջուկային անվտանգության կարգավորման կոմիտեին հանձնվող ընդհանուր 784.6 քառ․ մետր մակերեսով տարածքի վերանորոգման ծախսերի մեջ ներառվելու են ընկերությանը սեփականության իրավունքով պատկանող 1-ին հարկի 150 քառ․ մետր մակերեսով տարածքի վերանորոգման ծախսերը։
Ելնելով վերոգրյալից և հաշվի առնելով, որ վերոնշյալ տարածքների վերանորոգման և նոր ստեղծվող լաբորատորիայի պահպանման  ծախսերի համար պահանջվելիք գումարի գծով ինչպես ՀՀ 2021թ. պետական բյուջեով, այնպես էլ ՀՀ կառավարության 12.07.2021թ. «Հայաստանի Հանրապետության 2022-2024 թվականների պետական միջնաժամկետ ծախսերի ծրագիրը և Հայաստանի Հանրապետության կառավարության պարտքի բեռի նվազեցման 2022-2026 թվականների ծրագիրը հաստատելու մասին» N1171-Ն որոշմամբ միջոցներ նախատեսված չեն՝ հայտնում ենք, որ նախագծի ընդունումը կհանգեցնի ՀՀ պետական բյուջեից լրացուցիչ գումարների հատկացման անհրաժեշ-տության, որոնց գծով նախագծին կից բացակայում են համապատասխան ֆինանսական գնահատականները:
Միաժամանակ հիմք ընդունելով ՀՀ վարչապետի պաշտոնակատար Նիկոլ Փաշինյանի մոտ 2021 թվականի հունիսի 30-ին ժամը 10:00-ին կայացած՝ ՀՀ պետական բյուջեի կատարողականի, ընթացիկ իրավիճակի, 2022 թվականի ՀՀ պետական բյուջեի նախագծի կազմման և առաջիկա հարկաբյուջետային բարեփոխումների մասին խորհրդակցության NՎ/54-2021 արձանագրության 6-րդ կետը՝ անհրաժեշտ է առաջիկա ժամանակահատվածում խուսափել ընթացիկ ծախսերի ծավալի մեծացմանը հանգեցնող պարտավորություններ ստանձնելուց և դրա հնարավորությանն անդրադառնալ միայն տնտեսական աճի առաջանցիկ տեմպեր գրանցելու դեպքում։
	
	 Չի ընդունվել․
 Վերոհիշյալ որոշման ընդունումը բխում է ՀՀ կառավարության 2014 թվականի դեկտեմբերի 18-ի N 53,  2013թ. մայիսի 23-ի N 20  և 2017 թվականի սեպտեմբերի 28-ի N 41 արձանագրային  որոշումների պահանջներից՝ ՀՀ-ում ստեղծելու շրջակա միջավայրի ճառագայթային մոնիթորինգի և վերահսկողության իրականացման համար անհրաժեշտ ռեֆերենսային ռադիոքիմիական լաբորատորիա։
Բացի այդ, ՀՀ ֆինանսների նախարարի
2020 թ․ դեկտեմբերի 3-ի №01/5-2/17854-2 գրության համաձայն, ս.թ. նոյեմբերի 27-ից ուժի մեջ է մտնելու Հայաստանի Հանրապետության և Եվրոպական հանձնաժողովի միջև «Միջուկային անվտանգության մշակույթի խթանում. աջակցություն Հայաստանի միջուկային կարգավորող մարմնին (բաղադրիչ Բ)» ֆինանսավորման համաձայնագիրը։
Համաձայնագրով նախատեսված է ԵՄ բյուջեի ֆինանսավորմամբ իրականացնել ստեղծվող լաբորատորիայի համար հատուկ լաբորատոր կահույքի, սարքերի, համակարգիչների և, անհրաժեշտության դեպքում, տարբեր չափիչ սարքավորումների մատակարարում, իրականացվող չափումների համապատասխանեցում միջազգային չափանիշներին, հայ մասնագետների վերապատրաստում՝ ներառյալ ԵՄ հավատարմագրված կազմակերպություն-
ներում (լաբորատորիաներում) փորձի փոխանակմամբ։
Լաբորատորիայի ստեղծումը նպատակ ունի ապահովելու նաև ՀՀ և Եվրոպական Միության և Ատոմային էներգիայի եվրոպական համայնքի ու դրանց անդամ պետությունների միջև կնքված համապարփակ և ընդլայնված գործընկերության համաձայնագրի կիրարկման ճանապարհային քարտեզով ստանձնած պարտավորությունների կատարումը:


	
	
	

	
	
	



